
Sagar ustiakuntzak, sagardo industriak eta ikertegiak bisitatu zituzten

Euskal fruituzainen bidadia
Inglaterrara eta Frantziara

Bidaia Donostian hasi zen. Handik Bia-
rritzerajoan ziren eta, hegazkinez, Pa-
ris eta Londonera. Uztailak 8 zen.

Hurrengo egunean Hereforden bost
egunetan luzatuko zen bisita egitarau hes-
tu bat hasten zen. Herri ingles honetan tal-
de euskaldunak Bulner Limited, munduko
sagardo egile handiena, bisitatu zuen. Bi-
deo baten bitartez ezagutu zuten bisitariek
enpresaren historia 1887an sortu zenetik
gaur egunarte. Bulnerrek 30 sagardo moe-
ta ezberdinak egiten ditu, neurketa alkoho-
likoa 3° eta 8° artean dagoelarik. Enpresak
mila langile ditu eta Herefordeko bigarren
enpresa garrantzitsuena da.

Upategira egin zen bisita ikusgarria izan
zen. Lurretik zazpi metro beherago 24 mi-
lioi litro (240.000 litrotako 110 upel) biltzen
dituen bi hektarea daude. Upel bakoitzean
lortu nahi den sagardoaren arabera sagar-
do barietateen nahasketa bat egiten da.
Horregatik, nekazariak sagarra barietate
ezberdinetan sailkatuta ematen dio enpre-
sari eta honek esaten dionean.

Bulnerrek behar dituen sagarrak 2.427
hektareetako sagardietatik lortzen ditu,
hauetatik 715 bereak dira eta gainerakoa
kontrato batzuen bitartez sagarra saltzen
dioten nekazarienak. Urtero enpresak 120
milioi litro sagardo saltzen ditu. Bulnerrek
sagardo inglesetik %50 ekoizten du; mer-
katuko %25a Showerings eta Tauton en-
presak dute eta geratzen den %25a ekoiz-
le txikien eskutan dago.

Sagarraren prezioa Bulnerrek ezartzen
du udan. Aurten kontratoa duten ekoiz-
leentzat prezioakiloko 15 pezetakoa da eta
kontratorik ez dutenentzat 11,7koa. Lehe-
nengoentzat, prezioa beti gutxienez azken
hiru urtetako batez bestekoa da.

Upategia ikusi ondoren bisitak lantegitik
zehar jarraitu zuen. Bost botilatze bide
daude; hauetako bat orduko 25.000 botile-
tara iristen da. Ekoizpenaren hirutik bat
presioko upeletan saltzen da.

Landaketetara egin genuen bisitan Tim
Epps eta bere laguntzaileak lagundu zigu-
ten, biak Bulnerrek zazpi soroetan banatu-
rik dituen 715 hektareetako arduradunak
dira. Landaketak 1960an hasi ziren, eta ha-
mar urte geroago ekoizleekin kontratoak si-
natzen hasi ziren, haueilandarea eta behar
zituzten aholkuak ematen zieten. Ekoiz-
leak, ekoizten hasten zirenean landarea in-
teresik gabe ordaintzen zuten eta zazpiga-
rren urtean, gutxi gora behera, ordainketa-
rekin bukatzen zuten. Sistema honekin,
450 hektarea eta 70 ekoizle lortu zituzten.

Barietate guztiak sagardoa egitekoak
dira. Bisitatu genituen landaketetako ba-

Magurdi haztegia Soulaire et Bourgen, Loirako haran frantsesean.

tean 13 barietate autoktonoak zeuden. Gi-
puzkoatik datozen zazpi barietate ere ba-
dituzte. Erabiltzen den bideraketa sistema
ardatza da.

Landaketa lerroa beti garbi edukitzen
dute belarrikaldiari esker eta kalea seropi-
lekin. Landaketen garbiketa bikaina da.
Landaketek ez dute ureztaketarik, nahiz
efa inguruko eurineurria urtean 700
mm.koa izan, zaparradak Euskadin baino
hobeto banaturik daude. Landaketa guz-
tiak Populus (makal) moetako haizemozte
naturalak dituzte, hauek aipatutako landa-
keten ingurugiroko kondizioak asko hobe-
tzen ditu.

Uzta mekanizatuta dago: bibragailuare-
kin sagarra lurrera botatzen dute eta maki-
nekin biltzen dute. Batez besteko ekoizpe-
na hektarea bakoitzeko 24 eta 30 tonelada-
takoa da, nahiz eta landaketa onak 60-70
toneladatara iritsi. Tim Eppek dioenez, 24
toneladatako ekoizpen baterako ekoizpen
kostea 8 edo 9 pezetatakoa zen.

Showeringsera bisita

Bigarren egunean Shepton Malleten
(Somerseteko Kondadoa) dagoen Showe-
rings Limited enpresa bisitatu genuen. En-
presa hau garagardo, ardo, edari alkohol-
dunak, sagardoa eta elikagai enpresetara
dedikatzen den nazioarteko elkarte baten
barruan dago, Allied Lyons.

Showeringsek 850 langile ditu eta lante-
giak 14 hektarea hartzen ditu. Han John

Pearse eta Geoffrey Rowsonekin egon gi-
nen.

Enpresa honek fruita hiru leku ezberdi-
netatik jasotzen du: bere ustiakuntzatik
(1.700 tonelada udare eta sagar), inguruko
ustiakuntzetik eta jatorri ezberdinetatik bil-
dutakoak.

Enpresa honek urte bateko kontratoak
egiten ditu. Abuztuan nekazari bakoitzak
antzematen duen ekoizpen gehien eta gu-
txienari buruz itaunketa bat betetzen du.
Datu hauekin urte horretako ekoizpena es-
timatzen da eta enpresak ordain dezakeen
eta nekazariek onartuko duten prezioa era-
bakitzen da. 1989. urtean kiloko 13,5 peze-
ta ordaindu zen sagardo oneko sagarra-
rentzat, 12,9 kalitate txikiagoarentzat eta
10 baino gutxiago sagardoa egiteko erabil-
tzen den mahai sagarrarentzat.

Enpresa 1843an sortu zen, etamendea-
ren erditik aurrera Showerings lau anaiek
bultzakada handia eman zioten Babycham
merkatura atera zutenean; Babycham
perry udareetatik lortzen den txanpain an-
tzeko edari bat da, udare hauek sagardo
sagarraren antzekoak dira: txikiak, tanino
edukin handia, garraztasun handia eta ja-

teko balio ez dutenak. Babychamek da-

goeneko sari bat baino gehiago irabazi di-
tu.

14 hektareetako zabalera duen lantegi
batean jasotzen dute fruita. Bakoitzak bito-
neladatako edukina duten bi txurruen bitar-
tez udarea edo sagarra garbitu eta lantzen

den lekuetara eramaten da. Lehenengo
fruita zatitu egiten da eta gero tinkagailuak
ura ateratzen dio. Lehen tinkagailua eskuz
erabili behar zen eta lan hau egiteko 60 gi-
zon behar ziren urtean hamar hilabetetan.
Gaur egungo pistoizko tinkagailuak 20 gi-
zonekin nahikoa dute lana egiteko.

Tinkagailutik fruitua erauztailura pasa-
tzen da, hau 200 filtroz osaturik dago liki-
doak eta solidoak bereizteko. Solidoak ez-
tiitxura izaten du eta gordelekuetara pasa-
tzen da; azienda elikatzeko erabiltzen da,
baina beste elikagai batzuekin nahasi be-
har da, bestela, esneari zaporea ematen
diolako. Sagarrari ateratzen zaion ura kon-
tzentratua egiten da bere bolumenaren ha-
marren batera (beroa eta hotzagatik) iritsi
arte kontserbatzeko.

Lantegian 179 altzairuzko gordeleku
daude barrutik bifrikatutako altzairua dute-
larik; bakoitzak 550 kiloko edukiera du.
Hartzidura kontrolpean dagoen tenperatu-
ra eta presioan egiten da. Gordeleku haue-
tako bakoitzetik 100 ml.tako 30.000 doze-
na babycham botila betetzen dira.

Sagarrarekin %81eko emankortasuna
lortzen dute. Betetzeko dauden lau bideak
batera lanean ari direnean orduko 11.000
dozena botila betetzeko gai dira.

Bisitak euri neurria urtean 700 mmtakoa
den alderdi batean kokaturik dagoen Sho-
werings enpresaren landaketetik zehar au-
rrerajarraitu zuen. Landaketan su bakteria-
noa duten sagardo sagar eta udare barie-
tate batzu daude, udareondoak sagarron-
doak baino gehiago. Hemen landaketa
kostea hektarea bakoitzeko 355.900 peze-
tatakoa da, honi erabilera (11.120 pta.),
mozketa (4.448 pta.), landare estalkia
(2.224 pta.) eta uzta kosteak (5.338-6.673
pta.) gehitu behar zaizkio. Landaketa in-
tentsibo baten ekoizpena (hektarea bakoi-
tzeko 350 zuhaitz) zabalera unitate horre-
tarako 18 eta 22 tonelada artean egongo
da. Mozketa gutxienera jaisten da: garbi-
keta eta erakuntzaren hasieran.

Landaketak ardatz zentralekoak eta ku-
kula handikoak dira; bi metrotako enborra,
eta puntu honetatik, adarrak zentzu hertsi-
rik gabe.

‘Perry’ udareak

Perry udareak mendeetan zehar ia soil-
ki Hereford, Worcester eta Glocesterren
hazi dira. Landaketa gehienak 1958. urte-
rako zaharrak ziren eta esateko 70-80 urte-
tan ez zen ezer berririk landatu. Zuhaitzak,
0so gogorrak direnez, 150 urte edo gehia-
go bizitzen dira. 12-15 metrotako altuerara
iritsi  daitezke, kukula diametro antze-
koarekin.

Dauden barietateetatik, 25 aukeratu zi-
ren Showeringseko haztegian hedatzeko.
Barietate hauetako gehienak hazidura mo-
telekoak dira; batzu lehenengo hogei urte-
tan ez dute fruitarik ematen. Fruitua bi urte-
tik behin biltzeko joera dago, barietate ba-
tzu 0so erraz usteltzen dira eta azkar bildu
behar dira; beste batzu kontrolatzeko zai-
lak diren gaixotasunak erraz hartzen dituz-
te. Fruitua gehienetan txikia izaten da, as-

Bulner sagardoaren ekoizte lantegia.

kotan azidoa eta ia janezina bihurtzen duen
tanino askokin.

Sagardo sagarrak

Sagar landaketak hegomendebaleko
ohizko nekazal paisaiaren parte batizan di-
ra mendeetan zehar. Sagardoa ekoizten
zuten baserri eta lantegiak fruitaz hornitzen
zituzten. Sagar barietate hauek eta postre-
tako eta sukaldean erabiltzen diren saga-
rrak tanino edukinagatik ezberdintzen dira;
taninoa da zapore mingaitza ematen diona
sagardo sagarrari. Gainera ur erauzketa
errezteko gorputz berezi bat eta alkohola
ekoizteko azukre edukin handia izan behar
dute.

Barietate guztiak ustegabeko hautaketa
prozesu baten ondoren sortu ziren eta ize-
na jartzerakoan aurkitzailearen izena, zu-
haitzaren izaera, jatorriko lekua edo saga-
rraren itxura erabiltzen dira.

Bere ezaugarriak direla eta, fruitua ho-
rrela bereizten da: azidoa, azido mingaitza,
gozoa edo garratzgozoa, azido eta tanino
neurrien arabera. Hauetako mailen bat du-
ten sagarrak uzta berezkotasunak dituela
esaten da, eta ekoizleak barietate hauek
postre edo sukaldeko sagarrak baino ga-
restiago ordaintzen ditu; azken hauek ere
sagardoa egiteko erabiltzen dira.

East Mallingen

Talde euskaldunak lur inglesetik egon
zen hirugarren eta azken egunean, uztailak
11, munduko fruituzantzan garrantzitsuena
den East Mallingeko Baratz Ikerketarako
Erakundea bisitatu zuen.

Hala eta guztiz ere, azken hamarkadan
erakundeak laguntza gutxi jasotzen ditu
eta honengatik berriztasun eskasak egin
dira. Gobernu inglesaren politika argia da:
ikerketa nahi duenak ordain dezala. Fruitu-
zantzak Inglaterran garrantzi erlatiboa du,
eta honek gobernu politikarekin batera
ikerketa zentru asko ixtea eragin du.

Baina East Malling bertan egin diren
txertoengatik da oso ezaguna. Zentro ho-
nek 240 hektareetako zabalera du eta ber-
tan 220 pertsonek egiten dute lana. Bost
sail daude: patologia, pomologia, fisiolo-
gia, hobakuntza eta fruitu kontserbaketa.
Instalakuntzak eta lantze zelaiak bisitatu
genituen.

Marrubi arlo bat dago, fruita honek In-
glaterran bere garrantzia du. 80tik 100 ar-
teko barietate ezberdinak daude. Gober-
nuak gero eta gutxiago ordaintzen duenez,
haztegientzat egiten dute lana. Pandora
marrubi barietatea lortu dute eta birusa az-
tertzeko lan garrantzitsuak egin dituzte.
Landare amak saltzen dituzte eta bost ur-
tetik behin hauek birusa daukaten edo ez
kontrolatzen dute.

Kiwiaren booma geroztik, Inglaterrak
fruita berriekin esperimentatu du. Arabiare-
kin lanean ari dira, baina lur inglesak alka-
linoak dira eta 5,5 edo 6ko pHra moldatzen
diren landareak lortu nahi dira. Marrubi ba-
rietateko saiakuntza bat dago, lurraren ga-
rraztasunarekin oso zorrotza,

East Mallingen Cox’s pippin sagarrare-
kin ere probak egiten dituzte. Polinizazio
zaila du, eta bost zuhaitzeko talde bakoi-
tzeko polinizatzaile bat behar da. Honek
sagarrondo polinizatzaileekin lantzeak lur
asko hartzea eragiten du; honengatik ba-
rietate autoemankorrekin lanean ari dira.
Hamar cox barietatearen saiakuntzan lan-
dare ezberdinak ikusten dira. Merkatura
pasa baino lehen azken fasean daude.

Zuhaitzak Spindel ardatzean dira, fruita
ateratzen den plataforma batekin. Aurten
udaberriko izoztearekin arazoak izan dira.
Neguko mozketak indarra kontrolatzen du
eta udakoa zaila da esku lan oporretan da-
goelako.

Portatxertoak

East Malling portatxertotan espezializa-
tua dago. Fruitu gehienak leku honetara

erromatarrak ekarri zituzten. lkerketan urte
askotan aritu ondoren, haziek oso homoge-
neoak ez ziren portatxertoak zituztela ikusi
zen. Erromatarrek bere garaian zuhaitz txi-
kiagoak lortzeko portatxertoak ezagutzen
zituzten eta landareen altuera sustraiek
kontrolatzen zutela bazekiten.

Haztegikoek portatxerto asko zituzten,
baina ez zuten bere indar zehatza ezagu-
tzen. Landaketa intentsiboekin, landareak
izango zuen bolumena jakitea beharrezkoa
zen. Haztegi bakoitzak txerto ezberdinak
zituenez, kaotikoa zen 1930ean East Ma-
lling sortu zen, 20 akretako soro bat biltegi
etxe batekin. Baretak bildu ziren eta porta-
txertoetako M saila eratu zen. Handik gutxi-
ra txertoen korona eraso eta kalte handiak
egiten zituzten afidoekin (landare zorri lani-
geroa) arazoa sortu zen. Arazo honiirteera
bat emateko, East Malling beste zentru ba-
tekin elkartu zen, MM saila sortu zelarik;
100etik gora zenbatu ziren.

Angersen egonaldia

[tzultzerakoan, bidaiaren azken partea
Angers izan zen, Loirako haraneko herri
hau Maine et Loire departamentuan dago
eta fruita ekoizle garrantzitsua da.

Bisita Angerseko Nekazal Zientzietako
Eskolan hasi zen, bertan Yves Guihéneuf,
Fruitu-zuhaitzantza ematen duen irakas-
learekin egon ginen. Guihéneufek lurralde
honetan fruituzantzak duen garrantzia
azaldu zuen. Departamentu honetan batez
ere sagarra lantzen da, urtean 14.000 hek-
tareetako ekoizpen batekin fruita garran-
tzitsuena da. Zabalera honetan urtean mi-

Talde euskaldunak Hereforden (Britaina
Handia) sagardo sagarraren landaketa
bisitatu zuen.

lioi erdi tonelada sagar lortzen dira, Fran-
tzia guztiko %25-30. Udare ekoizpena
50.000 toneladatakoa izaten da. Sagar ba-
rietateen artean, Golden delicious (%48),
Grammy Smith (%14), Gorri Amerikarrak
(%7) eta Idared (%7) aipa daitezke.

Lurraldean 25 kooperatiba eta 620 us-
tiakuntza daude. Ekoizle bakoitzak, batez

La treintena de fruticultores y técnicos gui-
puzcoanos y vizcainos que se desplaza-
ron el pasado mes de julio a Inglaterra y Fran-
cia volvieron contentos de |la experiencia vivi-
da en las explotaciones fruticolas, empresas y
centros de investigacidn visitados en un apre-
tado programa de cinco dias.

Las empresas dedicadas a la produccion
de sidra despertaron la admiracion de la dele-
gacion vasca. La sidra en Gran Bretania es una
bebida con ciertaimportancia y su produccion
esta en manos de grandes empresas (fres fir-
mas producen el 75% nacional). Es una bebi-
da distinta a la nuestra pero con una limpieza
y calidad fuera de toda duda. Los pequefios
productores que existen tienen gue cumplir las
condiciones sanitarias y de etiquetado que
existen,

En las sidras inglesas hay muchas calida-
des, cada una ajustada al poder adquisitivo de
los diversos compradores de este producto.

Los productores de manzana de sidra par-
ten de portainjertos y variedades sanas y cer-
tificadas, lo que lleva consigo un potencial de
produccion alto. Aunque los precios no son ex-
cepcionales, la verdad es que los costes de
produccion son bajos y las producciones, muy
importantes.

Los ingleses tienen mejores superficies, en
cuanto a relieve, que nosotros; condiciones
ambientales parecidas, mano de obra un po-
co mas cara, mejor formacioén técnica y una

Conclusiones de un viaje fructifero

seguridad en la venta de la manzana y precios
mas o0 menos conocidos de antemano.

El Instituto de Investigacién Horticola de
East Malling, que ha sido centro de la fruticul-
tura mundial, fue la visita estrella de la expedi-
cion vasca. East Malling pierde relevancia dia
a dia en el mundo de la investigacion en fruti-
cultura porque la politica del Gobierno britani-
co es no financiar a estos centros en la medi-
da de lo necesario. East Malling es y sera co-
nocido por los portainjertos que de él han sa-
lido. El centro tiene una superficie de 240 hec-
tareas y en sus instalaciones trabajan 220 per-
sonas. Hay cinco departamentos: patologia,
pomologia, fisiologia, mejora y conservacion
de frutos.

Por lo que respecta a Francia, digamos que
los fruticultores de este pals estan bien orga-
nizados a la hora de fijar precios y calidades,
aunque la ventala realicen de formaindividual,
hecho fundamental para conseguir defender
los productos.

De los pequenos frutos vistos en Angers, el
mas interesante para nosotros es el arandano.
El cassis o grosella negra y la frambuesa pue-
den presentar problemas de rentabilidad.

Para finalizar, digamos que una idea basi-
ca obtenida fras este viaje es que debemos
trabajar mucho en la formacién de los fruticul-
tores para convertir en competitivas a las ex-
plotaciones. La formacién, en este sentido, de
franceses e ingleses es mas que aceptable.Q

beste, 10 hektareetako zabalera du, fruitu-
zantzatik bizitzeko hau da behar den zaba-
lerarik txikiena.

Eskolako landaketa bisitatu genuen, sa-
garrondo eta udareondo barietateak ikusi
genituelarik; ikasleak hor fruituzantzako
teknikak ikasten dituzte.

Peripluak Trelazen dagoen Le Grand
Glos ustiakuntzara bisita bat eginaz jarrai-
tu zuen. Jean Yves Lavelena den ustia-
kuntzak udareondoz beteriko bederatzi
hektarea ditu eta sagarrondoz beteriko bat;
datorren urtean udareondo zabalera hek-
tarea bat handiagoa izatea nahi du. Pertso-
na honek ustiakuntzan hozkailu kamarak
ditu eta fruitua zuzenki merkaturatzen du.

Oso mekanizatua dagoen ustiakuntza
hau jabeak eta hiru langileek atertzen dute
aurrera. Lurra oso buztintsua da. Landake-
ta arlo bakoitzak azpian drenaje tubo bat
dauka: drenaje hauetatik ateratzen den ura
balsa batetara joaten da eta ureztaketara-
ko erabiltzen da. Le Grand Glos laguntza
teknikoa ematen dien elkarte baten ba-
rruan dago.

Lurralde batzorde ekonomikoak daude
eta bat nazionala. Jabe bakoitzak uzta no-
lakoa den antzematen du eta datoak ba-
tzorde ekonomikora bidaltzen ditu; uzta
egin ondoren batzordeari behin-betikoak
ematen dizkio. Batzorde honek ekoizlari
prezioak eta jarraitu behar duen politika
ekonomikoa edo prezioa jaitsi baino lehen
uzta noiz kendu aholkatzen dio.

Bigarren bisita bat Soulaire et Bourgen
dagoen eta fruitu txikien bultzapen eta ga-
rapenerako elkarte baten barruan dagoen

" Les Caillardiéres ustiakuntza-haztegia

egin zen. Han magurdi eta cassis edo ara-
katz beltza landareak ekoizten dituzte. Ma-
gurdi landare amak bakarka daude lur gai-
nean dauden edukinontzi batzuetan aha-
lezko kutsaduratik aldentzeko. Landare ho-
nen arazo handienak sustraiko gaisotasu-
nak dira; honengatik landare amak |urretik
kanpo jartzen dituzte. Ureztaketarako eda-
teko ona den ura erabiltzen da, horrela ku-
tsadurak aldentzen dituzte. Magurdia he-
men maiatzaren hamarretik aurrera biltzen
da eta bere prezioa kiloko 1.100-1.480 pe-
zetatakoa izaten da. Hau tunelean hazten
dena da; kanpokoaren uzta ekainaren bu-
kaeran hasten da eta prezioa kiloko 647
pezetatara iristen da. Prezioa 462 pezete-
tara iristen ez denean, fruitua ez da biltzen.
Pertsona batek ordu batean bi edo hiru ki-
lo biltzen ditu eta denbora horretan esku la-
naren prezioa ia mila pezetetara iristen da.

Bidaia L 'ecotiére ustiakuntza-haztegian
bukatu zen, Cheffes sur Sarthen. Enpresak
hiru sail ditu: fruituzantzarako zerbitzu
emanketa, fruitu ustiakuntza eta arabi haz-
tegia. Ustiakuntzan sagarrondoz beteriko:
18 hektarea daude, gereziondoz beteri-
koak 4 eta arabiaz 2.0

Domingo Merino

